Súðavíkurhreppur  -  fundargerð hreppsnefndar

35.   fundur  kjörtímabilið 1998 – 2002  

13. janúar 2000, kl. 13.30.
 haldinn í fundarsal hreppsnefndar Njarðarbraut 14.

Árið 2000,  13. janúar  kl. 13.30  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Barði Ingibjartsson, Anna Lind Ragnarsdóttir, Heiðar Guðbrandsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna.   Oddviti óskaði eftir athugasemdum við fundarboð.   Heiðar gerði athugasemdir við það að stundum berast fundargerðir  nefnda ekki með fundarboði hreppsnefndar.  Sveitarstjóri skírði af hverju fundarboð atvinnumálanefndar var ekki með boðaðri dagskrá.  Jafnframt greindi oddviti frá að veðrátta síðustu daga seinkaði fundum nefnda.

Oddviti bar fram dagskrárbreytingartillögu um að við boðaða dagskrá bættist fundargerðir atvinnumálanefndar dags. 18. desember sl. og 12. janúar sl.  og yrðu ræddar á eftir dagskrárliði nr. 4 í boðaðri dagskrá.  Jafnframt að dagskrárliður nr. 5 í boðaðri dagskrá færist sem liður  nr.1.  

Samþykkt samhljóða.

Dagskrá:

1.
Bréf séra Kristjáns Björnssonar dags. 17. des. 1999 til hreppsnefndar.
2.
Fundur fræðslu- og æskulýðsnefndar dags. 11. janúar 2000.
3.
Fundur félagsmálanefndar dags. 7. janúar 2000.
4.
Fundur byggingarnefndar dags. 11. janúar 2000.
5.
Fundur hafnarstjórnar dags. 12. janúar 2000.
6.
Fundur atvinnumálanefndar dags. 18. desember sl., og 12. janúar sl.
7.
Bréf Orkubús Vestfjarða dags. 13. des. 1999 varðandi eignaraðild að Orkubúi Vestfjarða og fundarboð stjórnar O.V. þann 14. janúar nk.
8.
Bréf Brunamálastofnunar dags. 15. des. 1999.
9.
Reglur um niðurfellingu fasteignargjalda til elli- og örorkulífeyrisþega.
10.
Fjárhagsáætlun Súðavíkurhrepps og stofnanna hans vegna ársins 2000 og þriggja ára áætlun 2001-2003, - síðari umræða.
11.
Bréf Sambands íslenskra sveitarfélaga dags. 30. des. vegna greiðslu 700 mkr. aukaframlags.
12.
Bréf Skólaskrifstofu, fjárhags- og greiðsluáætlun ársins 2000.
13.
Bréf lánasjóðs sveitarfélaga – lánsumsóknir vegna ársins 2000.
14.
Samtök sveitarfélaga á köldum svæðum – stjórnarfundur 25. nóvember 1999.


1. Bréf séra Kristjáns Björnssonar dags. 17. des. 1999 til hreppsnefndar. 

Á fundinn mætti séra Kristján Björnsson og bauð oddviti hann velkominn.

Hér var fundi hreppsnefndar lokað.

Séra Kristján fór yfir þá vinnu sem fram hefur farið varðandi áfallahjálp og eftirfylgni, en sú vinna var hluti að þeirri sátt sem hann vann að í mars 1998.  Hann greindi sveitarstjórn frá því að  það er hans mat að verkefninu er nánast lokið miðað við þær forsendur sem settar voru í upphafi þess.  Hreppsnefnd er sammála um að full ástæða er til að taka saman reynsluna af þessari vinnu og eiga fund með  heilbrigðisráðherra og yfirmönnum heilbrigðismála og fara yfir þetta starf. 

Hreppsnefnd er sammála um að stuðla að því að áframhaldandi stuðningur verði veittur   við einstaklinga á þann hátt sem fram kemur í annarri málsgrein í trúnaðarbréfi séra Kristjáns dags 17. des. 1999.  

Aðrar afgreiðslur færðar í trúnaðarbók.

Hreppsnefnd færir séra Kristjáni Björnssyni bestu þakkir fyrir hans vinnu og öllum þeim fjölmörgu sem komið hafa að starfinu varðandi áfallahjálp og eftirfylgni.

2. Fundur fræðslu- og æskulýðsnefndar dags. 11. janúar 2000.

Varðandi dagskrárlið nr. 1 gerði skólastjóri hreppsnefnd grein fyrir niðurstöðu í samræmdum prófum 4. og 7. bekkjar.

Nokkur umræða varð um dagskrárlið nr. 3, Skólaskrifstofu Vestfjarða.  Sveitarstjóra falið að afla gagna varðandi málið og leggja þau fyrir næsta hreppsnefndarfund.

Hér vék Anna Lind af fundi vegna vanhæfis.

Rætt var nokkuð um dagskrárlið nr. 5 í fundargerð fræðslu- og tómstundanefndar um umsókn U.M.F.Geisla og félagsmiðstöðvar um afnot af herbergi í skólanum.  Fræðslunefnd samþykkti á fundi sínum þann 11. janúar sl.,  að mæla með því að félagsmiðstöðin fá afnot af herberginu.

Hreppsnefnd er sammála um að beina því til skólastjóra að verða við ósk fræðslunefndar um að félagsmiðstöðin fái herbergið.

Jafnframt er sveitarstjórn sammála um að leita leiða í samráði við U.M.F.Geisla og skólastjóra varðandi húsnæðisþörf ungmannafélagsins og reyna að finna lausn fyrir félagið. 

Samþykkt samhljóða.

Hér mætti Anna Lind aftur á fund hreppsnefndar.

Að öðru leiti er fundargerðin lögð fram og samþykkt með fjórum atkvæðum.  Anna Lind greiddi ekki atkvæði.

3. Fundur félagsmálanefndar dags. 7. janúar 2000.

Hreppsnefnd beinir því til félagsmálanefndar að móta tillögur um það hvernig íbúum í dreifbýlinu verði gert kleift að sækja þjónustu til Súðavík.  Einnig hvort ekki sé hægt að hafa  aðstöðu fyrir þetta starf í Djúpi.

4. Fundur byggingarnefndar dags. 11. janúar 2000.

Hér vakti Ágúst Kr. Björnsson athygli á vanhæfi sínu og vék af fundi.

Samþykkt með fjórum atkvæðum H-lista að fresta afgreiðslu fundargerðar byggingarnefndar, Heiðar sat hjá.

Hér mætti Ágúst Kr. Björnsson aftur á fundinn.

5. Fundur hafnarstjórnar dags. 12. janúar 2000.

Fundargerðin lögð fram og samþykkt.

6. Fundur atvinnumálanefndar dags. 18. desember sl., og 12. janúar sl.

Fundur atvinnumálanefndar 18. desember sl.

Fundargerðin lögð fram og samþykkt með fjórum atkvæðum H-lista, Heiðar sat hjá.

Fundur atvinnumálanefndar 12. janúar sl.

Nokkrar umræður  urðu um fundargerðina.

Fundargerðin lögð fram og samþykkt samhljóða.

7. Bréf Orkubús Vestfjarða dags. 13. des. 1999 varðandi eignaraðild að Orkubúi Vestfjarða og fundarboð stjórnar O.V. þann 14. janúar nk.

Hreppsnefnd Súðavíkurhrepps hefur haft þá vinnureglu að þeim listum sem mynda hreppsnefnd er heimilt að mæta á aðal- og aukafundi Orkubús Vestfjarða og fara þar með atkvæði Súðavíkurhrepps í hlutfalli við skipan sveitarstjórnar. Jafnframt að sveitarstjóri hafi heimild til að mæta á fundina.

Hreppsnefnd er sammála um að viðhafa sama fyrirkomulag varðandi þennan fund.

Hreppsnefnd Súðavíkurhrepps telur nauðsynlegt að eigendur Orkubúsins ræði framtíðareignaraðild félagsins og þau tímamót sem eru að verða í umhverfi orkufyrirtækja.  Þar á meðal kemur vel til greina að ræða það mál við fulltrúa ríkisins. Hreppsnefndin er sammála um að óbreyttu er félagið meira virði í forræði heimamanna. 

Samþykkt samhljóða.

8. Bréf Brunamálastofnunar dags. 15. des. 1999.

Sveitarstjóri gerði grein fyrir að slökkviliðsstjóri hefur gert athugasemdir við úttekt Brunamálastofnunnar dags. 15. des. sl. og að Brunamálastofnun ætli að leiðrétta skýrsluna.

Sveitarstjóri greindi frá að viðræður hafa farið fram við slökkviliðsstjóra Súðavíkurhrepps og Ísafjarðarbæjar og á milli bæjar- og sveitarstjóra um samstarf og samskipti slökkviliðanna.  Þar á meðal hefur verið rætt um æfingar.

9. Reglur um niðurfellingu fasteignargjalda til elli- og örorkulífeyrisþega.

Reglur um niðurfellingu fasteignargjalda

elli- og örorkulífeyrisþega í Súðavíkurhreppi vegna álagningar ársins 2000.

Á grundvelli laga 1995 nr.4, 30. janúar um tekjustofna sveitarfélaga 5.gr. er sveitarstjórn heimilt að lækka eða fella niður fasteignaskatt sem tekjulitlum elli- og örorkulífeyrisþegum er gert að greiða vegna húsnæðis til eigin nota.

Lækkun fasteignaskatts elli- og örorkulífeyrisþega er tekjutengd miðað við brúttótekjur ársins 1998 og álagningu skattstjóra ársins 1999, skv. eftirfarandi tekjumörkum.

Einstaklingar:

· Einstaklingur með tekjur allt að  kr. 1.029.000.-
100% lækkun fasteignaskatts.

· Einstaklingur með tekjur allt að  kr. 1.235.000.-
  75% lækkun fasteignaskatts.

· Einstaklingur með tekjur allt að  kr. 1.441.000.-
   50% lækkun fasteignaskatts.

· Einstaklingur með tekjur allt að  kr. 1.647.000.-
   25% lækkun fasteignaskatts.

Hjón.

· Hjón með tekjur allt að kr. 1.542.000.-

100% lækkun fasteignaskatts.

· Hjón með tekjur allt að kr. 1.731.000.-
  
  75% lækkun fasteignaskatts.

· Hjón með tekjur allt að kr. 1.920.000.-
   
  50% lækkun fasteignaskatts.

· Hjón með tekjur allt að kr. 2.109.000.-
    
  25% lækkun fasteignaskatts.

Við álagningu fasteignargjalda verður reynt að leggja á gjaldendur í þessum hóp miðað við ofangreindar forsendur.  Æskilegt er að viðkomandi gjaldendur geri athugasemd fyrir 1. mars hafi þeir ekki notið þessarar lækkunar en telji sig eiga rétt á henni.

Samþykkt samhljóða.

10. Fjárhagsáætlun Súðavíkurhrepps og stofnanna hans vegna ársins 2000 og þriggja ára áætlun 2001-2003, - síðari umræða.

Eftir uppfærslu fjárhagsáætlunar eftir fyrri umræðu eru helstu niðurstöður niðurstöður ársins 2000 eftirfarandi.

Sveitarsjóður. 

          Heildar tekjur vegna rekstur eru 
74.886.000.-





Skatttekjur 
55.039.000.-

Almenn rekstrargjöld málaflokka
67.088.000.-

Tekjur málaflokka
19.847.000.-

Rekstur málaflokka nettó 
47.241.000.-

Framlegð frá rekstri
7.798.000.-

Rekstur sem hlutfall af skatttekjum
89.6  %

Framlegð frá rekstri
10.4  %

Greiðslubyrgði lána nettó 
9.608.000.-

Friðgerður bar fram tillögu um að fundarlaun og laun vegna óreglulegra funda á vegum sveitarstjórnar verði greidd mánaðarlega.

Jafnframt að sérhver fundarmaður sem fer til óreglulegra funda skal að fundi loknum ganga frá eyðublaði um fundarsetuna.  Sveitarstjóri skal samþykkja eyðublaðið og koma því til launafulltrúa og verður það þá greitt við næstu útborgun launa. 

Samþykkt samhljóða.

Hér  vék Barði Ingibjartsson af fundi hreppsnefndar.

Sveitarstjóri bar fram tillögu um að unnin verði þriggja ára viðhaldsáætlun fyrir fasteignir sveitarfélagsins og áætlunin lögð fyrir hreppsnefnd.

Samþykkt með þremur atkvæðum H-lista, Heiðar Guðbrandsson sat hjá.  

Anna Lind gerði athugasemdir við hlutdeild leikskóla, bókasafns, félagsmiðstöðvar og félagsstarfs aldraðra í kostnaði grunnskóla.

Færa þarf til tekna kr. 243.200.- á 04-21-084-1.

Færa þarf 120.000.- vegna ritfanga og pappírs á 04-21-203-1.

Með ofangreindum breytingum er fjárhagsáætlun  Súðavíkurhrepps og stofnanna hans  árið 2000 samþykkt með þremur atkvæðum H-lista, Heiðar Guðbrandsson sat hjá.

Hér mætti Barði Ingibjartsson aftur á fund hreppsnefndar.

Þriggja ára áætlun Súðavíkurhrepps og stofnanna hans árin 2001-2003 samþykkt með fjórum atkvæðum H-lista, Heiðar sat hjá.  

11. Bréf Sambands íslenskra sveitarfélaga dags. 30. des. vegna greiðslu 700 mkr. aukaframlags.     

Lagt fram.

12. Bréf Skólaskrifstofu, fjárhags- og greiðsluáætlun ársins 2000. 

Lagt fram.

13. Bréf lánasjóðs sveitarfélaga – lánsumsóknir vegna ársins 2000. 

Lagt fram.

14. Samtök sveitarfélaga á köldum svæðum – stjórnarfundur 25. nóvember 1999. 

Lagt fram.

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 21.15.-





          oddviti






sveitarstjóri

